
Депутаттық сауал 

 

Құрметті Ерұлан Кенжебекұлы! 

 

Президенттің бәріміздің алдымызға қоятын басты міндеттерінің бірі -

экономика үшін табиғи ресурстарды сақтау және көбейту. 

Біздің депутаттық сауал Жайық өзеніндегі күрделі жағдайға қатысты. 

Онда 2018 жылдан бастап, әсіресе Каспий теңізіне құятын өзеннің сағасында су 

деңгейінің күрт төмендеуі байқалады. Қазіргі уақытта теңізге құятын Жайық 

өзенінің тереңдігі небәрі 40-50 см құрайды. Су деңгейінің мұндай апатты 

төмендеуі бірнеше салаларға әсер етеді. 

1. Халық шаруашылығының балық саласында. 

5000-ға жуық балықшыны біріктіретін 800-ге жуық балық аулау 

бригадасының теңізге тұрақты түрде шығуға мүмкіндігі жоқ. Бұл балық аулау 

лимитін орындамауға және жергілікті қазынаға салықтың түспеуіне әкеледі. 

Яғни, ең негізгісі балықшыларды жалғыз табыс көзінен айырады. Ал 

"AMANAT" партиясының бағдарламасы халықтың табысын арттыруға 

бағытталған. 

2. Шекаралардың қауіпсіздігін қамтамасыз ету мәселелерінде. 

Бұл жағдай ҚР ҰҚК Шекара қызметінің Жағалау күзеті кемелерінің 

теңізге кіруіне және шығуына елеулі қиындықтар туғызады.  

3. Экологиялық қауіпсіздік мәселелерінде. 

Өздеріңіз білетіндей, "Норт Каспийан Оперейтинг Компани" (НКОК) 

компаниясы еліміздегі теңіз мұнай-газ кен орындарын игерудің ірі жобасы 

ретінде Солтүстік Каспий жобасының операторы болып табылады. 

Теңіздегі Қашаған кен орнында түрлі апаттар болған жағдайда мұнайдың 

теңіз бетіне төгілу қаупі бар. Сондықтан Жайық өзенінің теңізге құятын жеріне 

жақын жерде "Солтүстік Каспий мұнайының төгілуіне әрекет етудің 

экологиялық базасы"орналасқан. Ол апат кезінде теңізге тараған мұнайды шұғыл 

түрде жинауы керек. 

Жайық өзенінің сағасында су деңгейінің 1,4 м сыни белгіден төмен түсуі 

мұнайдың авариялық төгілуін жедел жою мақсатында мамандандырылған 

кемелердің өтуіне мүмкіндік бермейтін жағдайға алып келеді. 

Үкімет сағаты кезінде бізге жыл сайын тереңдету жұмыстарына қаражат 

бөлінетіні туралы хабарланды. 

Бірақ бұл жұмыстардың нәтижесі өзеннің сыни таяздануына әкелді. 

Демек, атқарылған жұмыстар тиімсіз болып отыр. 

Осыған байланысты, жоғарыда айтылғандардың негізінде жағдайды одан 

әрі апатқа ұшырауына жол бермеу мақсатында шұғыл шаралар қабылдау 

мүмкіндігін қарауды және Жайық өзенінің сағасындағы түбін тереңдету 

жұмыстарына Қазақстан Республикасы Үкіметінің резервтік қорынан қаражат 

бөлуге қолдау көрсетуді сұраймыз. 

Депутаттық сауалға заңнамада көзделген мерзімде жазбаша жауап 

беруіңізді сұраймыз. 

 

 

«AMANAT» партиясы  

 фракциясының мүшелері                                   С.Нақпаев 

                                                                                   Д.Тұрғанов 

                                                                                   Н.Ожаев 

                                                                                   М.Тәжмағамбетова 

                                                                                   Е.Жаңбыршин 

                                                                                   С.Мусабаев 

 

«Ақ жол»  

Қазақстан Демократиялық 

 партиясы фракциясының мүшесі                     С.Ерубаев 
 
 

орын: М.Ырысбекұлы 

тел: 74-62-61 

 


